l. PITA

B34

ISI'1

Pita, onye-ozi nke Jisus Kraist, nédegara unu akwukwo, bu ndi aroputaworo ndi bi dika
obia n'etiti Nbasa ahu nime Pontos, Galetia, Kapadosia, Esia, na Bitinia,

2 ndi argputaworo dika omuma-ihe Chineke buru uzo mara si di, nime ido-nso nke Mo
Nso, ka unu we na Jisus Kraist nti, ka ewe fesa kwa unu obara-Ya: Ka eme ka amara bara
unu uba, ya na udo.

3 Onye agoziri agozi ka O bu, bi Chineke na Nna nke Onye-nwe-ayi Jisus Kraist, Onye
muru ayi 0zo, dika oké ebere-Ya si di, ka ayi we nwe olile-anya di ndu, site na nbilite ahu
nke Jisus Kraist si na ndi mwuru anwu bilite,

4 ka ayi we keta nketa nke anapughi imebi, nke anadighi-emeru kwa emeru, nke nadighi-
atalata kwa, nke edebeworo n'elu-igwe nye unu,

> ndi ewere ike nke Chineke néche nche site n'okwukwe rue nzoputa nke edoziworo
ikpughe n'oge ikpe-azu.

6 Nke obi nato unu uto nke-uku nime ya, 0 bu ezie na emere ka o wuta unu n‘onwunwa di
iche iche nwa oge ubu a, ma asi na o di nkpa,

7 ka nnwaputa nke okwukwe-unu, ebe o dikariri ola-edo oké onu-ahia nke-uku, bd ola-edo
nke nala n'iyi, 0 bu ezie na anéji oku nwaputa ya, ka ewe hu nnwaputa ahu na 0 néweta
otuto na ebube na nsopuru nime nkpughe nke Jisus Kraist:

8 Onye unu huru n'anya, 0 bu ezie na unu ahughi Ya anya; Onye unu kwere na Ya, 0 bu
ezie na unu adighi-ahu Ya anya ubu a, obi we nato unu uto nke-uku n‘onu nke anapughi
ikwu okwu nke enyewo-kwa-ra ya otuto:

9 ebe unu nanata ihe okwukwe-unu géweta, bl nzoputa nke nkpuru-obi-unu.

10 O bu kwa nzoputa nka ka ndi-amuma choro, nyocha kwa ihe bayere ya, bd ndi buru
amuma bayere amara ahu nke géru unu:

I nényocha oge 0 bu ma-obu aha oge 0 bu, b nke Mo nke Kraist Nke si nime ha négosi,
mbe O buru uzo naba ama bayere ahuhu nke Kraist, na ebube nile nke géso ha.

12 Ndi ekpughere nye, na o bughi onwe-ha, kama 0 bu unu, ka ha ji ihe ndia jere ozi, bu
ihe nke akoro unu ubu a site n'onu ndi ahu ndi ziri unu ozi oma nka nime Mo Nso
eziputara n'elu-igwe; ihe 0 nagu ndi-mo-ozi inyocha ha.

13 N'ihi nka kenu ihe-okiké a n'ukwu nke uche-unu, nwe-kwa-nu anya-udo, lezu-kwa-nu
anya oké n'amara nke anéwetara unu nime nkpughe nke Jisus Kraist;

14 dika umu nke ina-nti, unu eme-kwa-la onwe-unu ka unu di ka agu ihe 0jo ahu si di, bt
nke guru unu na mbu n‘amaghi-ihe-unu:

15 kama dika Onye kporo unu di nso, unu onwe-unu, gho-kwa-nu ndi di nso n'ibi-obi nile di
iche iche;



16 n'ihi na edewo ya n'akwukwo nso, si, Unu gadi nso; n'ihi na nso ka Mu onwem di.
170 buru kwa na unu akpoku Ya dika Nna, bt Onye nékpe ikpé dika olu madu nile n'otu
n'otu si di néleghi madu anya n'iru, nébinu obi n'egwu n'oge unu bi dika obia:

18 ebe unu matara na ejighi ihe apuru imebi, b ola-ocha ma-obu ola-edo, baputa unu
n'ibi-obi efu unu nke nna-unu-ha nyere unu n'aka ibi;

19 kama eji obara di oké onu-ahia, dika nke nwa-aturu nke olu ma-obu ntupo nadighi ya
n'aru, bl obara nke Kraist:

20 Onye eburu uzo mara n'ezie mbe akatoghi nto-ala nke uwa, ma emere ka O puta ihe
n'ogwugwu oge ndia n'ihi unu,

21 ndi sitere n'aka-Ya buru ndi kwere na Chineke, Onye mere ka O si na ndi nwuru anwu
bilie, we nye Ya ebube; ka okwukwe-unu na olile-anya-unu we di n'ebe Chineke no.

22 Ebe unu meworo nkpuru-obi-unu ka ha di ocha n'ina-nti nke unu nara ezi-okwu, iwere
ihu-n'anya nke iru-abua nadighi ya hu umu-nna-unu n‘anya, sitenu n'‘obi-unu hurita onwe-
unu n‘anya si-ike:

23 ebe amuworo unu 0z0, esiteghi na nkpuru apuru imebi, kama esitere na nke anapughi
imebi, site n'okwu Chineke, nke di ndu, nke nadigide kwa, mu unu 0zo.

24 N'ihi na, Anu-aru nile di ka ahihia, Ebube-ya nile di kwa ka uzari ahihia. Ahihia
akponwuwo, uzari-ya adapuwo kwa:

25 Ma okwu Onye-nwe-ayi nadigide rue mbe ebighi-ebi. Nka bu kwa okwu nke ozi oma
ahu ezisara unu.

ISI 2

Ya mere, tupunu ihe 0jo nile, na aghugho nile, na iru-abua, na ekworo, na nkwuto nile di
iche iche,

2 dika umu amuru ohu, ka agu miri-ara nke okwu Chineke, nke aghugho nadighi ya,
nagusi unu ike, ka unu we were ya néto eté rue nzoputa;

3 0 buru na unu deturu n'ire na Onye-nwe-ayi bu onye nwere obi-oma;

4 Onye unu nabiakute, ba nkume di ndu, Nke madu juru n'ezie, ma n'ebe Chineke no O
bu ihe argputara, buru kwa ihe anasopuru,

5 ewe were kwa unu onwe-unu, dika nkume di ndu, wu, ka unu buru ulo nke Mo Nso, ka
unu we buru otu ndi-nchu-aja di nsg, ichu aja nke di ka Mo Nso si cho, nke di Chineke ezi
nma site na Jisus Kraist.

6 N'ihi na ekwuru n'ihe edeworo n‘akwukwo nso, si, Le, anamatobo na Zaion otu isi nkume
nime nkuku nto-ala, nke bu ihe aroputara, buru kwa ihe anasopuru: Onye kwe-kwa-ra na
Ya, agaghi-eme ka ihere me ya ma-oli.

7 Ya mere 0 bu unu, bt ndi kwere ekwe, ka nsopuru ahu diri: ma n'ebe ndi nadighi-ekwe
no, Nkume nke ndi néwu ulo juru, Nke ahu ka emere isi nkuku ulo;

8 na, Nkume isu-ngongo, na oké nkume nke ima-n'onya; n'ihi na ha nasu ngongo n'okwu
ahu, ebe ha nékweyeghi ekweye: edo-kwa-ra ha ka ha me ihe a.

9 Ma unu onwe-unu bu obo ndi aroputaworo, otti ndi-nchu-aja ndi bu kwa eze, mba di nso,
ndi nke Chineke nwetara, ka unu we kwusa idi-nma nile nke Onye ahu Onye kpoputara
unu n'ochichiri ahu ba n'ihé-Ya di ebube:

10 ndi nabughi ndi n'oge gara aga, ma ubu a unu bu ndi nke Chineke: ndi anémereghri
ebere, ma ubu a unu bu ndi emeworo ebere.

2 Ndi m'huru n'anya, ariom unu dika ndi-obia na ndi no dika obia, ka unu ghara ime ihe



0jo di iche iche nagu anu-aru, nke bu ihe nébu agha imegide nkpuru-obi;

12 nébinu obi-unu nke-oma n'etiti ndi mba 0z0; ka ha we site n'olu oma nile unu, nke ha
néle anya, nye Chineke otuto n'ubochi nleta ahu nime ihe ahu ha nékwuto unu nime ya
dika ndi néme ihe 9jo.

13 Donu onwe-unu n'okpuru ibu-isi 0 bula madu debere n'ihi Onye-nwe-ayi; ma o bu eze,
dika onye no n'ike n'elu unu;

14 ma-obu ndi-isi, dika ndi anézite site n'aka-ya ka ha bo 6bo n'aru ndi néme ihe 0jo, ka ha
to kwa ndi néme ezi ihe.

15 N'ihi na otl a ka ochicho nke Chineke si di, ka unu site n'ime ezi ihe me ka amaghi-ihe
nke ndi nénweghi uche kpuchie onu:

16 dika ndi nwere onwe-ha, ma unu enweghi inwe-onwe-unu ahu dika ihe-nkpuchi nke ihe
0j0, kama dika ndi-ort nke Chineke.

17 Sopurunu madu nile. Hunu otu ndi bu umu-nna n'anya. Natunu egwu Chineke.
Nasopurunu eze-unu.

18 Ndi néje ozi, nédonu onwe-unu n'okpuru ndi-nwe-unu n'egwu nile; 0 bughi nani
n'okpuru ndi bu ezi madu ndi nwe-kwa-ra obi-oma, kama 0 bu kwa n'okpuru ndi bagoro
abago.

19 N'ihi na nka bu ihe-ekele, ma o buru na onye o bula natachi obi n'ine-nwuta di iche iche
n'ihi akg-na-uche n'ebe Chineke ng, nahu ahuhu nke nézighi ezi.

20 N'ihi na aha otuto gini di ya, ma o buru na, mbe unu némehie, mbe eti kwa unu aka,
unu atachi obi na ya?

21 N'ihi na akporo unu ime nka: n'ihi na Kraist hu-kwa-ra ahuhu n'ihi unu, narapuru unu ihe
ilere anya, ka unu we so ije-ukwu-Ya nile:

22 Onye o dighi nmehie o bula O mere, ahughi kwa aghugho n'onu-Ya:

23 Onye, mbe anékwuto Ya, O dighi-ekwutoghachi 9zg; mbe O nahu ahuhu, O dighi-aba
nba; kama O rara Onwe-ya nye n'aka Onye ahu Nke nékpe ikpé ziri ezi:

24 Onye Ya onwe-ya, dika aja achuru, baru nmehie nile ayi n‘aru-Ya n'elu osisi ahu, ka ayi,
ebe ayi nwuworo n'ebe nmehie nile di, ka ayi we di ndu n'ebe ezi omume di; Onye €ji
onya-utari-Ya me ka unu nwe ezi ndu.

2% N'ihi na unu néhieri dika aturu; ma ubu a unu chigharikutere Onye ahu Onye nazu
nkpuru-obi-unu dika anazu aturu, Onye nélekota kwa ha anya.

ISI 3

Otu ahu, ndi bu nwunye, nédonu onwe-unu n'okpuru di nke aka unu; ka, obuna asi na
ufodu ekweyeghi okwu Chineke, ka ewe site n'ibi-obi nwunye-ha rita ha n'uru n‘ebe
anékwughi okwu;

2 mbe ha néle ibi-obi-unu di ocha, ya na egwu.

3 Ndi icho-nma-ha ka 0 ghara ibu icho-nma ahu nke aru nke bu ikpa isi, na iyikwasi ihe
ola-edo, ma-obu iyikwasi otutu uwe;

4 kama ka 0 buru madu zoro ezo nke nkpuru-obi, n'uwe anapughi imebi nke bu mo di
nwayo di kwa udo, nke di oké gnu-ahia n'anya Chineke.

> N'ihi na ot a ka ndinyom ahu ndi di nso, ndi néle anya Chineke, nacho kwa onwe-ha
nma n'oge gara aga, hédo onwe-ha n'okpuru di nke aka ha:

6 dika Sera nara Abraham nti, nakpo ya onye-nwe-ya: onye emere unu ka unu buru umu-
ya, ma 0 buru na unu eme ezi ihe, ghara kwa itu egwu site n'ujo o bula.



7 Ndi bu di, ott ahu, sonu nwunye-unu biko n'uzo ihe-omuma, nékeye ihe bu nwanyi
nsopuru, dika onye nadighi ike kari, dika unu na ha bu kwa ndi néketako amara nke bu
ndu; ka ewe ghara ibochi ekpere-unu.

8 Ma n'ikpe-azu, nwekonu otli uche, unu nile, werenu obi sorita onwe-unu huko ahuhu,
burunu ndi nahu umu-nna-unu n'anya, ndi nwere obi omiko, ndi nwere uche di ume-ala:

9 ndi nadighi-ewere ihe 0jo nyeghachi n'onodu ihe 0jo, ma-obu nkwuto n'‘onodu nkwuto;
ma kama nke ahu burunu ndi nagozi; n'ihi na ihe eji kpo unu bu nka, ka unu we keta
ngozi.

10 N'ihi na, Onye ahu nke nacho ihu ndu n'anya, Na ihu ezi ubochi, Ya me ka ire-ya ghara
ikwu ihe 0jo, Me kwa ka ebubere-onu-ya ghara ikwu okwu aghugho:

1 Ya si kwa n'ihe 0jo wezuga onwe-ya, me ezi ihe; Ya cho udo, baso kwa ya.

12 N'ihi na anya abua nke Onye-nwe-ayi di n'aru ndi ezi omume, Nti-Ya abua di kwa n'ebe
aririo-ha di: Ma iru nke Onye-nwe-ayi digidere ndi néme ihe 0jo.

13 Onye bu kwa onye ahu nke gémejo unu, ma o buru na unu ghoro ndi nanu oku n'obi
n'iso ezi ihe?

14 Ma 0 buru kwa na unu ahu ahuhu n'ihi ezi omume, ngozi nadiri unu: ma unu atula egwu
ahu ha nakpata, obi alo-kwa-la unu miri;

15 kama donu Kraist-ayi nso nime obi-unu dika Onye-nwe-unu: buru-kwa-nu ndi
edoziworo mbe dum igopuru onye 0 bula nke naju unu ajuju bayere olile-anya ahu nke di
nime unu, ma ka unu were nwayo na egwu gopu:

16 ebe unu nwere ezi ako-na-uche; ka ewe me ka inere me ha, bd ndi nakpali ibi-obi oma
unu nime Kraist, nime ihe ahu nke anékwuto unu nime ya.

17 N'ihi na o0 ka nma, ma o buru na ochicho Chineke choro ya, ka unu hu ahuhu n'ihi na
unu néme ezi ihe kama n'ihi na unu néme ihe 0jo.

18 N'ihi na Kraist hu-kwa-ra ahuhu bayere nmehie, nani otu mbe, Onye ezi omume n'ihi
ndi ajo omume, ka O we kuru ayi biakute Chineke; n'ihi na emere ka O nwua anwu n'anu-
aru-Ya, ma emere ka O di ndu na mo-Ya;

19 nke o bu kwa nime ya ka Q gara we kwusara ndi-mo no n'ulo-nkporo okwu,

20 ndi nékweyeghi n'oge gara aga, mbe ogologo-ntachi-obi Chineke néchesi ike n'ubochi
Noa, mbe anédozi ubo, nke ewere miri zoputa madu ole-na-ole, ya bu madu asato, nime
ya:

21 ba miri nke nazoputa kwa unu ubu a n'uzo yiri ihe-atu a, ya bu baptism, ¢ bughi itupu
inyi nke aru, kama 0 bu ajuju nke ezi ako-na-uche n'‘ebe Chineke no, site na nbilite-n'onwu
nke Jisus Kraist;

22 Onye no n'aka-nri nke Chineke, ebe O gara ba n'elu-igwe; edowo kwa ndi-mo-ozi na
ndi nachi isi na ndi di ike n'okpuru Ya.

IS1 4

Ya mere, ebe Kraist huru ahuhu n'anu-aru, unu onwe-unu were kwa otu izt ahu ke dika
ekike-agha; n'ihi na onye huworo ahuhu n'‘anu-aru agharawo nmehie;

2 ka unu we ghara ibi 0zo n'oge foduru unu n'anu-aru-unu ime ihe 0jo di iche iche nagu
madu, kama ime ihe Chineke nacho.

3 N'ihi na oge nke gasiworo ezuwo iluputa ihe ndi mba 0zo nézube, na ijeghari nime agu
ikwa-iko, agu ihe ojo nile, manya-obubu nile, ite-egwu nile, inubiga-manya-oké nile, na
ikpere-arusi nile joburu onwe-ha:



4 nke ha néche na o bu ihe madu nahughi mbe o bula na unu adighi-eso ha n‘'omume ahu
baba n'otu njubiga-6ké ahu nke ndu ila-n'iyi, ha nékwulu unu:

° ndi gaza ajuju bayere onwe-ha nye Onye ahu Nke doziworo Onwe-ya ikpe ndi di ndu na
ndi nwuru anwu ikpé.

6 N'ihi na ihe eji zisara obuna ndi nwuru anwu ozi oma bu nka, ka ewe kpe ha ikpé dika
esi ekpe madu n'anu-aru, ma ka ha we di ndu dika Chineke si di na mo.

7 Ma ogwugwu ihe nile di nso: ya mere nwenu uche zuru oke, nwe-kwa-nu anya-udo ka
unu we kpe ekpere:

8 nke bu isi ihe nile menu ka ihu-n'anya ahu unu nahurita onwe-unu di ike; n'ihi na ihu-
n‘anya nékpuchi otutu nmehie:

9 nelérita onwe-unu obia nke-oma natamughi ntamu:

10 dika unu nile n'otl n'ott natara onyinye-amara, werenu ine ahu néjerita onwe-unu ozi,
dika ndi nachi ezi-na-ulo nke-oma n‘amara Chineke nke di n‘'uzo di iche iche;

1 o buru na onye 0 bula nékwu okwu, ya kwue dika okwu nke si Chineke n'onu puta; 0
buru na onye o bula néje ozi, ya je dika o sitere n'ike ahu Chineke nényezu: ka ewe nye
Chineke otuto n'ihe nile site n'aka Jisus Kraist, Onye nwe ebube nile na ike nile rue mbe
nile ebighi-ebi. Amen.

12 Ndi m'huru n'anya, unu echéla échiché bayere onwunwa oku ahu nke di n'etiti unu, nke
nabiakwasi unu inwa unu, na 9 bu ihe anahughi mbe o bula, dika agasi na o bu ihe
anahughi mbe o bula nadakwasi unu:

13 kama ebe unu nwekoro ahuhu nke Kraist, nanurinu onu; ka unu we were kwa obi nato
uto nke-uku nuria nime nkpughe nke ebube-Ya.

14 O buru na anata unu uta n'aha Kraist, ngozi nadiri unu; n'ihi na Mo nke ebube na Mo
nke Chineke nanogide n'aru unu.

15 N'ihi na, ka onye o bula n'etiti unu ghara ihu ahuhu dika obu-madu, ma-gbu onye-ori,
ma-obu onye néme ihe 0jo, ma-obu dika onye néle ihe nabughi nke aka ya anya:

16 ma o buru na onye 0 bula nahu ahuhu dika Kristian, ka ihere ghara ime ya; ma ka o nye
Chineke otuto n'aha nka.

17 N'ihi na oge ahu eruwo ka esite n'ulo Chineke malite ikpe ikpé: ma o buru na o buru
uzo site n'aru ayi malite, gini gabu ogwugwu nke ndi nékweyeghi ozi oma nke Chineke?
18 O buru kwa na o di ike izoputa onye ezi omume, 0Ole ebe agégosi onye nadighi-asopuru
Chineke na onye-nmhie?

19 Ya mere ka ndi nahu ahuhu dika ochicho Chineke si di were kwa nkpuru-obi-ha n'ime
ezi ihe nye n'aka Onye-okike kwesiri ntukwasi-obi idebe.

ISI 5

Ya mere, ariom ndi-okenye no n'etiti unu, onye mu onwem bu okenye-ibe-unu, ya na
onye-ama nke ahuhu nile nke Kraist, abukwam onye-nnweko nke ebube ahu nke agaje
ikpughe:

2 Nazunu igwe aturu nta Chineke nke di n'etiti unu, nélekota ha anya, o bughi n'ihi na
nkpa nakpa unu, kama site n'gchicho obi, dika Chineke choro; o bughi kwa n'ihi uru
néweta ihere, kama n'ihi na unu di oku n'obi;

3 0 bughi kwa dika agasi na unu néme ndi bu ihe-nketa dika unu bu ndi-nwe-ha, kama
néme onwe-unu ihe-atu igwe aturu nta ahu génomi.

4 Mbe agéme kwa ka Onye-isi-ozuzu-aturu puta ihé, unu ganata okpu-eze nke ebube



ahu, nke nadighi-atalata.

° Ota ahu, unu ndi bu nwata, donu onwe-unu n‘okpuru ndi-okenye. Ma unu nile were obi
di ume-ala ke onwe-unu dika akwa, ijerita ibe-unu ozi: n'ihi na Chineke nédo Onwe-ya
imegide ndi-npako, ma QO nénye ndi di ume-ala n‘obi amara.

6 Ya mere wedanu onwe-unu n'okpuru aka di ike nke Chineke, ka O we welie unu elu
n'oge nke Ya;

7 natukwasinu Ya nchebu nile unu néchebu onwe-unu, n'ihi na ihe nile bayere unu németu
Ya n'obi.

8 Nwenu anya-udo, néchenu nche: onye ahu nke nékuru unu ga ikpé, b ekwensu, dika
odum nabo uja, 0 néjeghari, nacho onye o gelomi:

9 ma néguzogidenu ya, n'ihi na unu di ike n'okwukwe-unu, ebe unu matara na anémezu
otu ahuhu ahu n'aru ndi bu 0td umu-nna-unu ndi no n‘uwa.

10 Ma Chineke nke amara nile, Onye kpobatara unu n'ebube ebighi-ebi Ya nime Kraist,
mbe unu huworo ahuhu nwa oge, Ya onwe-ya géme ka unu zue oké, me kwa ka unu
guzosie ike, me kwa ka unu di ike, to kwa unu nto-ala.

I O bu Ya nwe ike nile rue mbe nile ebighi-ebi. Amen.

12 Site n'aka Silvanogs, nwa-nna-ayi kwesiri ntukwasi-obi, dika m'nagu ya, ka m'nédegara
unu akwukwo n'‘okwu ole-na-ole, nario unu, naba kwa ama na nka bu amara Chineke
n'ezie: néguzosinu ike nime ya.

13 Nwanyi ahu nke no na Babilon, nke soro unu buru onye aroputaworo, nékele unu;
nwam, ba Mak, nékele kwa unu.

14 Werenu isutu-onu nke ihu-n‘anya nékelerita onwe-unu. Udo diri unu nile ndi no nime
Kraist.

